
૨૩૯
જસમા ઓડણ







શરદ પૂનમ કેરી રાત, ઓડોએ ઉચાળા પલાાણિયા, સર્વે○

ઓડોને ઉતારા દેવરાવો, કે જસમાને ઉતારા મેડિચે, સર્વે○ 

મેડિયે તારી રાણીને બેસાડ, અમે રે ઓડોને ભલાં ઝૂંપડાં. સર્વે○

ઓડણોને દાતણિયાં દેવરાવ, જસમાને દાતણ દાડમી. સર્વે○ 

દાતણ તારી રાણીને દેવરાવ, અમે રે ઓડોને ભલી ઝીલડી. સર્વે○

ઓડણોને ભોજનિયાં દેવરાવો, જસમાને ભોજન લાડવા. સર્વે○

લાડવા તારી રાણીને જમાડ, અમે રે ઓડોને ભલી રાબડી, સર્વે○

ઓડણોને મુખવાસિયા દેવરાવ, જસમાને મુખવાસ એલચી. સર્વે○

એલચી તારી રાણીને ખવરાવ, અમે ઓડોને ભલી મોથડી. સર્વે○

ઓડણોને પોઢણિયા દેવરાવ, જસમાને પોઢણ ઢોલિયો. સર્વે○

ઢોલિયે તારી રાણીને સુવરાવ, અમે રે ઓડોને ભલી ગોદડી. સર્વે○

જસમા ઓડણ હાલો મારે દ્વાર, કહો તો બતાવું મારી રાણીઓ. 

જેવું તારું રાણીઓનું રૂપ, તેવી રે મારે ઘેર ભોજાઈઓ. સર્વે○

જસમા ઓડણ અમારે ઘેર હાલ, કહો તો બતાવું મારા કુંવરો. સર્વે○

જેવું તારા કુંવરોનું રૂપ, તેવા રે મારે ઘેર ભત્રીજા. સર્વે○ 

જસમા ઓડણ હાલો મારે દ્વાર, કહો તો બતાવું મારા હાથીઓ. સર્વે○

જેવું તારા હાથીઓનું રૂપ, તેવી રે મારે ઘેર ભેંસડી. સર્વે○

કેવડું ખણાવશો તલાવ ? કેવડી ખણાવસો તલાવડી? સર્વે○

લાખે ખણાવશું તલાવ, અરધ લાખે તલાવડી. સર્વે○

જસમા તારો પરણ્યો દેખાડ, કિયો રે જસમા તારો ઘરધણી. સર્વે○

સોનઈયો હીંસ છે હાથ, રૂપલા વેઢ ઓડો તણા. સર્વે○

જસમા માટી થોડેરી ઉપાડ, તારી રે કેડે લિચ્ચક લાગશે, સર્વે○

ઘેલા રાજ ઘેલડું શું બોલ? એહ રે અમારો કસબ થયો. સર્વે○



 


આ રાસડો અધૂરો છે, પણ એટલા ઉપરથી જ જસમાના સતીત્વ, પતિભક્તિ અને આત્મગૌરવનો પરિચય મળે છે. આ રાસડો રચનારનો ઉદેશ પણ સ્ત્રીઓમાં પાતિવ્રત્યના મહિમાને પ્રચાર કરવાનો હોવો જોઈએ.

